
PRILOG III. DIO 1. 

1. IME IILI PRAVNO LICE OPERATERA TE PUNA ADRESA I NAZIV 

PODRUČJA POGONA/POSTROJENJA/SKLADIŠTA 

Operator: Operator – Terminali Federacije d.o.o. Sarajevo 

Pravni oblik: d.o.o. - društvo sa ograničenom odgovornošću 

Adresa operatora: Vlakovo br. 172, 71 210 Ilidža, Sarajevo, Bosna i Hercegovina 

Lokacija postrojenja: Podružnica Terminal Živinice, Magistralni put br. 59, 75 270 

Živinice 

2. INFORMACIJE KOJIMA OPERATER POTVRĐUJE DA PODRUČJE 

POSTROJENJA PODLIJEŽE OBAVEZAMA PROPISANIM OVIM 

PRAVILNIKOM TE DA JE FEDERALNOM MINISTARSTVU DOSTAVLJENO 

OBAVJEŠTENJE O PRISUTNOSTI OPASNIH SUPSTANCI, ODNOSNO DA 

JE PRIBAVLJENA SAGLASNOST NA IZVJEŠTAJ O STANJU SIGURNOSTI 

U skladu sa Pravilnikom o pogonima, postrojenjima i skladištima u kojima su prisutne 

opasne supstance koje mogu dovesti do nesreća većih razmjera ("Službene novine 

Federacije BiH", broj: 51/21 i 96/22), Operator – Terminali Federacije d.o.o. Sarajevo 

spada u pogone i postrojenja koja skladište opasne supstance nevedene u Prilogu Ia. 

Opasne supstance, Dio 2. - Nazivi opasnih supstanci, Kolona 2. - Opasne supstance 

pod rednim brojem 34. - Naftni derivati i alternativna goriva. Donje granične količine 

opasnih supstanci za predmetni terminal date u tonama su 2.500 t za male količine – 

kolona 2 i 25.000 t za velike količine – kolona 3. 

Prema količinama opasnih supstanci koje operator skladišti na predmetnoj lokaciji, 

odnosno kapacitetu od 4.885 tona (dva velika spremnika i osam manjih manipulativnih 

spremnika sa pratećim infrastrukturom), i prema graničnim količinama propisanim 

Pravilnikom o pogonima, postrojenjima i skladištima u kojima su prisutne opasne 

supstance koje mogu dovesti do nesreća većih razmjera ("Službene novine Federacije 

BiH", broj: 51/21 i  96/22) operator OTF – Terminal Živinice spada u kategoriju „niži 

razred pogona, postrojenja i/ili skladišta“ za koji je potrebno izraditi Plan sprečavanja 

nesreća većih razmjera, sa pratećom dokumentacijom kako slijedi: 

 

• popunjen Obrazac obavijesti operatera o skladištu koje može izazvati nesreća 

većih razmjera iz Priloga II. Pravilnika, 

• potpisanu i ovjerenu izjava o tučnosti i istinitosti podataka iz Priloga IV i 

• informaciju o sigurnosnim mjerama. 

Sadržaj Plana sprečavanja nesreća većih razmjera propisan je članom 8. iz poglavlja 

II Pravilnika o pogonima, postrojenjima i skadištima u kojima su prisutne opasne 

supstance koje mogu dovesti do nesreća većih razmjera („Službene novine Federacije 

BiH“ broj 51/21, 96/22). Ovaj Pravilnik se primjenjuje na pogone, postrojenja i/ili 

skladišta koji podrazumijevaju cijelu lokaciju pod kontrolom određenog operatera, na 

kojoj su opasne supstance prisutne u jednom ili više pogona, postrojenja i/ili skladišta, 

uključujući zajedničke ili povezane infrastrukture ili djelatnosti. 

 

Popunjen obrazac Obrazac obavijesti operatera o skladištu koje može izazvati nesreća 

većih razmjera iz Priloga II. Pravilnika OTF je dostavio nadležnom ministarstvu 

26.01.2026. godine, br. dokumenta 0707156/26. 

 

Dozvole koje operator posjeduje: 

−   okolinska dozvola br. UP-I/05/2-23-11-185/18 SC izdana od strane 

Federalnog ministarstva okoliša i turizma (FMOiT) dana 8.6.2018. godine, 

−    prethodna vodna saglasnost za ispuštanje oborinskih, onečišćenih voda br. 

UP-1/21- 3-40-405-5/25, izdana od strane Agencije za vodno područje rijeke 

Save dana 21.10.2025. godine i 

−   vodna saglasnost za korištenje i ispuštanje sanitarno-fekalnih otpadnih voda 

br. 04/1- 13-21-33708/25, izdana od strane Ministarstva poljoprivrede, 

šumarstva i vodoprivrede Tuzlanskog kantona dana 18.11.2025. godine. 

 
Ishodovanjem Rješenja o odobrenju za građenje, Investitor je dobio dozvolu za 

izvođenje radova na sanaciji i rekonstrukciji izgrađenih objekata Terminala Živinice br. 

04/7-23-3295/18 izdane od strane Službe za urbanističko planiranje, komunalne, 

geodetske i imovinsko-pravne poslove. Tijekom 2020. god. Terminal je jednim dijelom 

obnovljen. Naime, u skladu sa projektom br. 04-7-284-12/17 iz decembra 2017. god. 

na predmetnoj lokaciji je izvedena prva faza sanacije, koja je uključivala sanaciju i 

rekonstrukciju dispečerskog centra, lokacije dizel agregata, postojećeg separatora 

zauljenih voda, parkinga i utakališta kamionskih autocisterni, hidrofora, manipulativnih 

rezervoara, pumpne stanice produkata, tankvane za rezervoare, vagonskog 

istakališta, pumpne stanice protupožarne zaštite, rezervoara za dizel R-O3, rezervoara 

za dizel R- 04, postojećih cjevovoda, kao i ugradnju podzemnog separatora zauljenih 

voda – Aquareg NG320+50000 i uređaja za biološko pročišćavanje fekalnih voda SBR-

REG-12. Početkom ožujka/marta 2020. godine Terminal je pušten u rad. 

3. POJEDNOSTAVLJENA OBJAŠNJENJA AKTIVNOSTI KOJE SE ODVIJAJU 

UNUTAR PODRUČJA POSTROJENJA 

Na Terminalu se nalaze dva vertikalna spremnika i osam horizontalnih, manipulativnih 

spremnika ukupnog kapaciteta 5.900 m3, u kojima se skladištiti dizel gorivo. 

 
Projektom Prve faze sanacije nije obuhvaćeno plinsko skladište, „sfera“, UNP-a 

(ukapljeni naftni plin) te isto nije u funkciji, kao ni skladišni objekti za skladištenje ulja i 

masti u bačvama i sitnom pakiranju. 

 
Doprema tekučeg goriva u Terminal je predviđena vagon-cisternama, ali željeznički 

kolosjek do terminala nije u funkciji, te se doprema/utakanje goriva vrši autocisternama 

preko vagonskih priključaka. Otprema dizel goriva vrši se auto-cisternama preko 

predviđenog auto-utakališta. Cjevovodi su izrađeni od čeličnih bešavnih cijevi 

odgovarajućeg promjera i debljine stjenke sukladno propisu. Trase cjevovoda su 

raspoređene tako da obezbjeđuju najkraće veze između pretakališta, pumpnih stanica i 

rezervoara. Cjevovodi svih instalacija se vode nisko nadzemno i samo na mjestima 

križanja sa putevima, smješteni su u betonski kanal. 

Mehanzam doprema/otprema gdizel goriva: 

 
- dizel gorivo se doprema auto-cisternama u vertikalne spremnike 

- otprema goriva iz vertikalnih spemnika vrši se putem pumpi prema 

autopunilištu, koje se dalje transportira autocisternama, 

- utakanje dizel goriva iz vertikalnih u manipulativne, odnosno horizontalne 

spremnike vrši se putem autocisterni; (osam horizontalnih spremnika su 

odvojena cjelina, nisu povezani sa vertikalnim, pa je moguće utakanje/istakanje 

samo putem autocisterni); 

- istakanje goriva iz manipulativnih rezervoara vrši se prema vanjskim 

korisnicima autocisternama. 

4. NAZIVI (UKLJUČUJUĆI I TRADICIONALNE NAZIVE) ILI U SLUČAJU 

OPASNIH SUPSTANCI OBUHVAĆENIH DIJELOM 1. PRILOGA I2., 

ODNOSNO PRILOGOM IB. OVOG PRAVILNIKA, NAZIV KATEGORIJE ILI 

RAZVRSTAVANJA OPASNOSTI OPASNH SUPSTANCI U PODRUČJU 

POGONA/POSTROJENJA/SKLADIŠTA KOJI BI MOGLI IZAZVATI 

NESREĆU VEĆIH RAZMJERA, TE OPIS NJIHOVIH OSNOVNIH OPASNIH 

OSOBINA 

Osnovne sirovine koje se skladište u Terminalu su: 

• dizelska goriva : EURODIZEL BS 

 
Dizel gorivo je svako isparljivo mineralno gorivo koje se upotrebljava za pogon 

motora s unutrnjim sagorijevanjem odnosno onih čiji se rad pokreće kompresijom. 

Dizel goriva predstavljaju složenu kombinaciju ugljikovodika koji se dobivaju 

destilacijom nafte, a koji u svojim strukturama sadrže C9-C20 ugljikove lance i imaju 

vrelišta u rasponu od 163°C do 357°C, te čija je gustoća od 0,84 - 0,88 g/cm3. 

Toplotna vrijednost dizel goriva je oko 44000 kJ/kg. 

Trenutno se na predmetnoj lokaciji skladišti isključivo dizel gorivo. 

5. OPŠTE INFORMACIJE O NAČINU UPOZORAVANJA JAVNOSTI NA 

PODRUČJU UTICAJ, U SLUČAJU POTREBE; DOVOLJNE INFORMACIJE 

O PRIMJERENOM PONAČANJU U SLUČAJU NESREĆE VEĆIH 

RAZMJERA ILI NASTANKA MJESTA GDJE SE TIM INFORMACIJAMA 

MOŽE PRISTUPITI ELEKTRONSKI 

Ukoliko dođe do nesreće većih razmjera javnost se mora upozoriti i informirati odnosno 

mora biti upozorena putem medija. Potrebno je kontinuirano provoditi upozoravanje 

sve do trenutka sanacije područja zahvaćenog incidentom. Informacije će davati 

zadužena osoba za odnose s javnošću, a odgovorna osoba koja je zadužena za 

koordinaciju sa Federalnom upravom civilne zaštite je Rukovoditelj Sektora sigurnosti 

i zaštite, instrumentacije i ICT razvoja, Operatora Terminala Federacije, Zdenko 

Džolan, koji će detaljno opisati trenutno stanje na lokaciji ukoliko dođe do pojave 

incidenta, te će u suradnji sa Federalnom upravom civilne zaštite također raditi na 

izvještavanju javnost o incidentu na predmetnoj lokaciji. 

 

Rukovodilac Terminala Muamer Okić je odgovorna osoba za provođenje preventivnih i 

interventnih mjera u slučaju pojave izvanrednog ili incidentnog događaja u koordinaciji 

sa Mirzom Kovačević zapovjednikom vatrogasne jedinice Terminala, koji je imenovan i 

za odgovornu osobu koja rukovodi evakuacijom na Terminalu. 

Stanovništvo koje se nalazi u neposrednoj blizini biti će alarmirano sustavom 

protupožarne zaštite u slučaju incidenta na predmetnoj lokaciji, i to zvučnim signalnim 

upozorenjem. Obzirom da se Terminal nalazi na ravnom terenu i da nije zaklonjen 

visokim objektima, vizuelno je lako je uočiti dim, vatru ili eksploziju ukoliko do istih dođe 

na predmetnoj lokaciji. Osobe odgovorne za zaštitu od požara na predmetnoj lokaciji će 

svakako učestvovati u uzbunjivanju okolnog stanovništva ukoliko postoji opasnost ili 

dođe do nesreće većih razmjera. 

Potencijalne opasnosti na predmetnoj lokaciji su opasnost od izbijanja požara eksplozije 

i onečišćenja okoliša. Ove opasnosti ujedno predstavljaju, ukoliko dođe do njih i ključne 

scenarije nesreća većih razmjera za koje postoji povećan rizik događanja na Terminalu. 

Prilikom sanacije Terminala i njegovim puštanjem u rad vodilo se računa o čimbenicima 

i mjerama predostrožnosti i sprečavanja nesreća većih razmjera. Sukladno navedenom a 

temeljem tehnološkog procesa potencijalna opasnost za pojavu nesreće većih 

razmjera može nastati uslijed neadekvatnog rukovanja pstrojenjem, odnosno ukoliko 

se radnici i korisnici prostora ne pridržavaju radnih procedura pri manipulaciji dizel 

gorivom. Neodržavanje opreme i postrojenja, posebno opreme koja služi da se ograniče 

posljedica nesreća povećava rizik širenja nesreće večih razmjera. U slučaju nesreće većih 

razmjera, pored internih procedura i propisa, oni na koje se iste odnose moraju se 

ponašati u sukladno danim uputstvima, a koje izdaje nadležni organ putem sredstava 

javnog informiranja kao sukladno uputama hitnih službi na terenu (vatrogasci, policija, 

civilna zaštita). 

6. DATUM POSLJEDNJEG NADZORA NAD PODRUČJEM POSTROJENJA ILI 

UPUĆIVANJE NA MJESTO GDJE SE TIM INFORMACIJAMA MOŽE 

PRISTUPITI ELEKTRONSKI; INFORMACIJE O TOME GDJE SE NA 

ZAHTJEV MOGU DOBITI DETALJNE INFORMACIJE O INSPEKCIJI I 

POVEZANOM INSPEKCIJSKOM PLANU 

U odredbama Zakona o zaštiti od požara i vatrogastvu (Sl. novine FBiH 64/09, 77/25) 

i Zakona o zaštiti na radu (Sl. novine FBiH, 79/20) vrše se periodični pregledi instalacija 

za zaštitu od požara, a definirani su Pravilnicima o pregledima sustava, nakon čega se 

izdaju Zapisnici o izvršenim pregledima. 

 

Pravilnici 

− Pravilnik o periodičnim pregledima elektro instalacija 

− Pravilnik o pregledu i kontroli PP aparata 

− Pravilnik o periodičnim pregledima elektro instalacija u prostorima 

ugroženim požarom i eksplozijom 

− Pravilnik o periodičnim pregledima sredstava rada i opreme u prostorima 

ugroženim požarom i eksplozijom. 

 

Zapisnici o periodičnim pregledima instalacija: 

- elektro instalacije i gromobranske instalacije: svakih 12 mjeseci, 

- strojevi i uređaji na električni, motorni ili pneumatski pogon: svakih 12 mjeseci, 

- ispitivanje statičkog elektriciteta: svakih 6 mjeseci 

- periodični pregled uređaja u Ex izvedbi: svakih 6 mjeseci 

- ispitivanje stabilnih sustava za gašenje požara, hidranti, vatrodojava, 

topovi/monitori, stabilni sustav za gašenje vodom/prskalice: svakih 6 mjeseci 

- ispitivanje video nadzora: svakih 6 mjeseci, 

- periodični pregled PPA: svakih 6 mjeseci 

- kontrolni pregled PPA: svakih 5 godina, 

- ispitivanje sigurnosnih ventila: svakih 12 mjeseci 

- ispitivanje uvjeta radnog okoliša: ljetni i zimski period, svakih 6 mjeseci. 

 

Navedena dokumentacija o ispitivanju, odnosno nadzoru nad oprememom, dostupna 

je na uvid na predmetnoj lokaciji Terminala, a pregledne tavbele prikazane u nastavku. 

 

Uređaj/oprema koja 
se ispituje 

Ovlaštena 
pravna 
osoba 

Datum 
ispitivanja 

Datum sljedećeg 
ispitivanja 

Učestalost 

Ispitivanje statičkog 
elektriciteta 

ZIK d.o.o. 15.10.2025. 15.4.2026. 6 mjeseci 

Periodični pregled uređaja 
u ex izvedbi 

ZIK d.o.o. 15.10.2025. 15.4.2026. 6 mjeseci 

Ispitivanje hidrantske 
mreže 

ZIK d.o.o 15.10.2025. 15.4.2026. 6 mjeseci 

Ispitivanje “topova” 
(monitora) 

ZIK d.o.o.. 15.10.2025. 15.4.2026. 6 mjeseci 

Ispitivanje i pregled 
vatrodojave 

ZIK d.o.o. 15.10.2025. 15.4.2026. 6 mjeseci 

Ispitivanje i pregled 
stabilnog sustava za 

gašenje vodom 
ZIK d.o.o. 15.10.2025. 15.4.2026. 6 mjeseci 

Ispitivanje video nadzora 
Agencija 

Kamir d.o.o. 
22.10.2025. 22.4.2026. 6 mjeseci 

Periodični pregled pp 
aparata 

Pastor M d.o.o. 10.2025. 04.2026. 6 mjeseci 

Kalibracija i verifikacija 
kamionske vage 

Lotrič Control  
d.o.o. 

31.10.2025. 31.10.2026. 12 mjeseci 

Ispitivanje i kalibracija 
manometara 

ZIK d.o.o. 1.4.2025. 01.4.2027. 24 mjeseca 

Ispitivanje sigurnosnih 
ventila 

ZIK d.o.o. 1.4.2025. 01.4.2026. 12 mjeseca 

Periodični pregled i 
ispitivanje 

elektroinstalacija 

ZIK d.o.o. 15.10.2025. 15.10.2026. 12 mjeseci 

Periodični pregled i 
ispitivanje  gromobranskih 

instalacija 
ZIK d.o.o. 15.10.2025. 15.10.2026. 12 mjeseci 

Ispitivanje spremnika i 
kontrolni pregled pp 

aparata 
Pastor M d.o.o. 10.2024. 10.2029. 5 godina 

 

Uređaj/oprema koja 
se ispituje 

Ovlaštena 
pravna osoba 

Datum 
ispitivanja 

Datum sljedećeg 
ispitivanja 

Učestalost 

Kalibracija i verifikacija 
položenih spremnika 

do 100 m3 
ZIK d.o.o. 12.2025. 12.2031. 6 godina 

Kalibracija i verifikacija 
vertikalnih spremnika 

do 10.000 m3 

Institut za 
mjeriteljstvo BiH 

12.2025. 12.2035. 10 godina 

Pregled i ispitivanje 
sredstava rada 

upotrebne dozvole 

Granulo – RE 
d.o.o. 

08.01.2025. 08.01.2028. 3 godine 

Sistem dojave požara Arcus d.o.o. 23.10.2025. 23.04.2026. 6 mjeseci 

7. PODACI O TOME GDJE JE MOGUĆE DOBITI DODATNE ODGOVARAJUĆE 

INFORMACIJE 

Generalne informacije o Operatoru „Operator Terminali Federacije“ d.o.o. Sarajevo 

je moguće pronaći na službenoj web stranici https://www.terminali.ba/, gdje se nalaze 

informacije o svim podružnicama operatora kao i predmetnog terminala u Živinicama. 

 

Operator je dužan sve informacije držati ažurnim i odmah po izmjeni istih izvršiti 

usklađivanje svih informacija na službenoj web stranci. 

 

Datum:  Potpis odgovorne osobe: 

____________________ M.P. ____________________ 

 

https://www.terminali.ba/

